
ТАҚРИЗИ
муқарризи расмй - номзади илмҳои иқтисодӣ, Меҳроби Ислом 

Ҳайдарзода ба кори диссертатсионии Тураева Муқаддам Турабойевна дар 
мавзӯи “Таҳлили иқтисодӣ-омории самаранокии энергетикй дар 
Ҷумҳурии Тоҷикистон”, барои дарёфти дараҷаи илмии номзади илмҳои 
иқтисодӣ аз рӯйи ихтисоси 08.00.08.01 - Омор пешниҳод шудааст.

I. Муҳиммияти мавзӯи таҳқикоти диссертатсионӣ

Дар Паёми Президента Ҷумҳурии Тоҷикистон, муҳтарам Эмомалӣ 

Раҳмон «Дар бораи самтҳои сиёсати дохилӣ ва хориҷии Ҷумҳурии 

Тоҷикистон» омадааст, ки «Ҳукумати Ҷумҳурии Тоҷикистон фаъолияти 

худро ба самти ноил шудан ба ҳадафҳои дар Стратегиям миллии рушд 

пешбинигардида равона карда, баланд бардоштани сатҳи сифати 

зиндагии мардумро тавассути ҳалли масъалаҳои пешрафти устувори 

иқтисодӣ, тақвияти неруи инсонӣ, такмили низоми идораи давлатӣ, 

тавсеи имкониятҳои содиротии мамлакат, беҳтар кардани фазой 

сармоягузорӣ, инкишофи бахши хусусӣ ва беҳбудии вазъи самаранокии 

энергетикй ҳадафи олии худ эълон намудааст». Дар ин замина ҳалли 

масъалаҳои иҷтимоиву иқтисодӣ, алалхусус беҳтар гардонидани сатҳи 

самаранокии энергетикй яке аз масъалаҳои аввалиндараҷа ба ҳисоб 

меравад. Ҷумҳурии соҳибистиқлоли мо, ки аз ҷиҳати ташаккулёбии 

барориши истеҳсолот хосиятҳои муайяне дорад, ки дар он аз ҷиҳати 

мавқеи демографи, рушди соҳаҳои хоҷагии халқ ва самаранок истифода 



бурдани қувваҳои истеҳсолкунанда баҳисоб меравад, бояд тадқиқотҳои 

муайяни илмиро фарогир бошанд.

Вусъатёбии ташаккули муносибатҳои бозорӣ дар Ҷумҳурии 

Тоҷикистон ва минтақаҳои он дар натиҷаи ба миён омадани хатарҳои 

беруна, муаммои тараққиёти устувори кишварро ба мадди аввал 

мегузорад. Таҷрибаҳо нишон медиҳанд, ки муваффақиятҳои тараққиёти 

иҷтимоӣ-иқтисодиро танҳо он мамлакатҳо ва минтақаҳо ба пуррагӣ ба 

даст меорад, ки афзоиши доимии сатҳи самаранокии энергетикиро 

таъмин карда метавонанд.

Унвонҷӯ дар диссертатсия дуруст қайд менамояд, ки феълан, бо 

назардошти ҳаҷми захираҳои тавлидкунандаи энергия ва 

инфраструктураи коркарди онҳо истифодаи манбаъҳои 

барқароршаванда ва алтернативии энергия ба мақсад хеле мувофиқ аст. 

Ба манбаъҳои барқароршавандаи энергия, энергияи нури офтоб, шамол, 

дарёчаҳои кӯҳӣ ва энергияи ҷамъгардидаи муҳити атроф ва биомасса 

дохил мешаванд. Таҳлили вазъи иқлим ва захираҳои манбаъҳои 

барқароршаванда дар Ҷумҳурии Тоҷикистон ё таҷрибаи имрӯзаи 

истифодабарии онҳо собит намуд, ки солҳои минбаъда рушд ва навсозии 

ин соҳаи муҳим ва афзалиятнок дониста мешавад.

II. Мутобиқати мухдавои диссертатсия ба ихтисос ё соҳаи илм, ки 

аз рӯйи он диссертатсия ба ҳимоя пешниҳод шудааст

Диссертатсия ба талаботи бандҳои зерини Шиносномаи 

ихтисосҳои КО А назди Президента Ҷумҳурии Тоҷикистон аз рӯйи 

ихтисоси 08.00.08.01 - Омор ҷавобгӯ мебошад: 1.2. Назарияхо ва усулҳои 

асосии оморӣ. 1.7. Усулҳои истифодаи системаи технологияҳои 

иттилоотию коммуникатсионӣ ва барномаҳои муосири коркарди 

маълумотҳо дар соҳаи омор. 1.9. Усулҳои ченаки оморӣ ва мушоҳидаи 

ҳодисаҳои иқтисодию - иҷтимоӣ, коркарди маълумотҳои оморӣ, арзёбии 

сифати маълумот оид ба ҳодисаҳо; ташкили фаъолияти оморӣ. 1.10. 

Усулҳои ташаккули нишондиҳандаҳои оморӣ оид ба хусусиятҳои 

иҷтимоию иқтисодӣ дар маҷмӯъ сохтани ҷадвалҳои демографӣ, 

нишондиҳандаҳои сатҳи зиндагии аҳолӣ, ҳолати муҳити зист. 1.11. 

Усулҳои коркарди ахбори оморӣ: таснифот ва гуруҳбандӣ, усулҳои 

таҳлили зуҳуротҳои иҷтимоӣ-иқтисодӣ ва равандҳо, моделсозии оморӣ, 

таҳқиқоти конюктураи иқтисодӣ, фаъолияти корӣ, ошкоркунии трендҳо 

ва давраҳо, ояндабинии тараққиёти зуҳуротҳо ва ҷараёнҳои иҷтимоӣ- 

иқтисодӣ мувофиқат менамояд.

III. Саҳми илмии довталаб дар ҳалли масъалаи илмй ва коркарди 

проблемам илмй бо арзёбии аҳамияти он

Дар асоснок намудани ҷанбаҳои назариявӣ-методии таҳқиқоти 

омории самаранокии энергетикӣ дар доираи назарияҳои илмй, коркарди 

низоми нишондиҳандаҳои тафовути сохторӣ, индекси тафовут дар асоси 

истифодаи нишондиҳандаҳои самаранокӣ ва дарёфти роҳҳои 

алтернативии истифодаи “энергияи сабз”, воситаҳои оморие, ки 

хусусияти самаранокии энергетикиро тавсиф менамояд, дар асоси таҳияи 

модели бисёромилаи коррелиятсионӣ ва регрессионии истеҳсоли неруи 

барк дар бар гирифтааст.

Дар боби якуми диссертатсия «Ҷанбаҳои назариявӣ ва методии 

омӯзиши омории амнияти энергетики ва самаранокии энергетики» 

унвонҷӯ масъалаҳои назариявии диссертатсияро баррасӣ намуда, кайд 

намудааст, ки яке аз масъалаҳои мубрам, ки айни ҳол дар назди 

Ҳукумати Ҷумҳурии Тоҷикистон истодааст, ин қабули чораҳои қатъӣ ва 

таъхирнопазир ҷиҳати самаранок ва сарфакорона истифодабарии 

энергияи электрикӣ ва ҳамзамон таъмини амнияти энергетики дар 

мамлакат ба ҳисоб меравад (саҳ. 17).

Дар боби зикргардида унвонҷӯ қайд менамояд, ки таъминот бо энергия, 

боэътимодона, устувор, ба қадри кофӣ таъмин ва аз нигоҳи иктисодӣ самаранок 

ва ё аз лиҳози экологӣ мувофиқи мақсад амал намудани иқгисодиёти мамлакат ва 

таъмин бо захираҳои энергетики кафолати амнияти энергетикии мамлакат ба 

ҳисоб рафта, ҳамзамон омили рушди босуботи иқгисоди миллӣ мебошад (саҳ. 18). 

Ба андешаи муаллиф зарурати таҳия ва коркарди омории тавозуни сӯзишворию 

энергетикиро дар маҷмӯь чунин асонок намудан мумкин аст: омӯзиши сохтори 

муосири истихроҷ ва истеъмоли энергия ва сузишворй; муайян намудани 

мувофиқати талабот ба захираҳои сӯзишворию энергетики; тахдили сохтори 

тавозуни сӯзишворию энергетики бо мақсади такмил додани он; муайян 

намудани зарурияти сармоягузорй барои рушди комплекси сӯзишворию 

энергетикй дар мамлакат; ошкор намудани имконот ва ба мақсад мувофиқ 

будани содирот ва воридоти захираҳои сӯзишворию энергетикй (саҳ. 66).

Дар боби дуюми диссертатсия, ки «Таҳқиқи омории сохтори низоми 

энергетикй бо назардошти ҳолати амнияти энергетикй ва самаранокии 

лоиҳаҳои татбиқшаванда» унвонҷӯ вазъи таҳқиқи омории ин масъала ва 

муайян намудани саҳми соҳаи гидроэнергетикаро дар рушди 

иқтисодиёти кишвар ба анҷом расонида, исбот намудааст, ки самаранок 

истифодабарии энергия яке аз масъалаҳои мубрам ва ҳалталаб дар ин 

самт ба шумор меравад. Муаллиф таҳлилро бо истифодаи функсияҳои 

оморӣ алоқамандии истеҳсоли неруи барқро аз шумораи истгоҳҳои 

барқӣ тавассути функсияи логарифмӣ, ки қимати коэффитсиенти 

детерминатсия R2=0,856 аз ҳама калонтаринро кабул менамояд дида 

баромадааст. Дар натиҷа қимати коэффитсиенти детерминатсия R2=0,856 

мегардад, ки мазмуни омориаш чунин шарҳ дода мешавад, яъне 85,6% 

тағйир ёфтани ҳаҷми истеҳсоли неруи барк ба тагйирёбии шумораи 

истгоҳҳои баркй ва боқимонда 14,4% аз таъсири дигар омилҳо вобаста 

аст (саҳ. 87). Истифодаи ин функсия аз он далолат медиҳад, ки байни ин 

ду нишондиҳанда алоқамандӣ ё вобастагии хеле назаррас ҷой дошта, 

истеҳсоли неруи барк комилан ба теъдоди истгоҳҳои барқӣ вобаста буда, 

онҳо якдигарро пурра мегардонанд.

Ҳамчунин, таҳқиқотҳои амалии унвонҷу нишон медиҳад, ки ҳолати 

нуқтаи назари омӯзиши омории сохтори истеҳсол, истеъмол ва 

истифодабарии захираҳои гидроэнергетикӣ ва таҳқиқи сохтори ин 

захираҳо аҳамияти махсусро касб менамояд. Бинобар ин ҷойгиршавии 

захираҳои гидроэнергетики дар ҳудуди ҷумҳурӣ ва қисман давлатҳои 

ҳамсоя, ки маҷрои дарёҳо аз сарҳади онҳо мегузарад бояд таҳқиқ карда 

шавад. Зеро бо назардошти мавқеи ҷуғрофии ҷойгиршавии заҳираҳои 

гидроэнергетики ва инчунин бунёди инфраструктураи иҷтимоӣ, 

корхонаҳои азими саноатӣ ва маскуншавии аҳолӣ омӯхта шаванд (саҳ. 

105).

Ба андешаи увонҷӯ дар мавриди ҳалли масъалаи интихоби 

стратегия ва ҷойгиршавии қувваҳои истеҳсолкунанда меъёри амнияти 

энергетикӣ аҳамияти махсусро бояд касб намуд. Дар ин ҳолат аксарияти 

вазифаҳо амалкунонии сектори энергетикиро ба омили самаранок 

истифодабарии энергия алоқаманд медонанд (саҳ. 127-128).

Унвонҷӯ дар баррасии боби сеюми диссертатсия «Такмили самтҳои 

асосии моделсозии омории самаранокии энергетики» таъкид менамояд, ки 

дар шароити рушди иктисодӣ ва инноватсионӣ моделҳои омории 

аддетивӣ ва мултипликативӣ барои тахдили омории содирот ва воридоти 

неруи барқ зарур аст. Бо истифода аз маълумотҳои омори расмӣ хаҷми 

воридот, содирот ва интиқоли неруи барк ва бо назардошти хусусияти 

мавсимии истифодабариашон дар давоми ҳар семоҳа таҳлил намудааст 

(саҳ. 136).

Азбаски тамоюли тағйирёбии воридот ва содироти неруи барқ дар 

давраи таҳлилгардида нобаробар аст, яъне хусусияти доимӣ надорад, 

бинобар ин модели мултипликативиро истифода бурдан мақсаднок 

мешуморад. Аз сабаби он, ки истеҳсоли неруи барқ ба тағйирёбии 

шумораи аҳолӣ, яъне истеъмолкунандаи асосии он хеле алоқамандӣ 

дорад, бинобар ин муаллиф истеҳсоли неруи барқро бо назардошти 

тағйирёбии минбаъдаи шумораи аҳолӣ пешгӯйӣ намудааст (саҳ. 172). 

Натиҷаҳои пешгӯйии истеҳсол ва истеъмоли неруи барқ барои давраи то 

соли 2030 имкон медиҳанд, ки маҷмӯи чорабиниҳо оид ба рушди соҳаи 

неруи барқ барои давраҳои кӯтоҳмуддат, миёнамуддат ва дарозмуддат 

таҳия карда шавад. Ҳамзамон, аз натиҷаи таҳлил бармеояд, ки истеҳсоли 

неруи барқ бе назардошти бунёди неругоххои хурду бузурги нав дар 

давоми давраи пешгӯйӣ тамоюли каме афзоиш дорад, ки ба ҳисоби 

миёна 2,25 кВт - соатро ба ҳар cap аҳолӣ дар бар мегирад, ки дар мукоиса 

бо нишондиҳандаи миёнаи сатҳи байналхалқӣ камтар мебошад (саҳ. 173).

Дар хулоса ва пешниҳодҳо натиҷаҳои асосии таҳқикоти 

диссертатсионӣ, инчунин тавсияҳое, ки аҳамияти назариявӣ ва амалӣ 

доранд, пешниҳод гардидаанд.

IV. Натиҷаҳои мушаххаси илмии унвонҷу ба дараҷаи илмӣ пеш аз 

хама, аз навгониҳои илмӣ бармеоянд. Навгонии илмии таҳқиқот дар 

ҳалли масъалаҳои илмӣ, методӣ ва амалии баҳисобгирии муҳосибӣ ва 

муайянкунии арзиши хизматҳоро фарогир аст. Аз он ҷумла:

1. Ҷанбаҳои назариявии масъалаи таҳқиқи омории амнияти 

энергетикӣ, шакл ва имкониятҳои таъмини он дар алоқамандӣ бо ҳолати 

самаранок истифодабарии неруи барк асоснок карда шудааст. Исбот 

гардидааст, ки дар шароити махдуд будани захираҳо ва босуръат зиёд 

гардидани талаботи истеъмолӣ омӯзиши дақиқ, илман асоснок ва 

арзёбии дурусти ин захираҳо аҳамияти бештар дошта, самаранок 

истифодабарии неруи барқро дар низоми энергетикии мамлакат тақозо 

менамояд;

2. Дар асоси маълумоти расмии оморӣ вазъи имрӯзаи таъминот бо 

энергия ва ҳолати амнияти энергетикӣ дар ҷумҳурӣ таҳқиқ гардида, бо 

истифода аз нишондиҳандаҳои тафовути сохторӣ ва индекси тафовут, 

сохтори истеҳсол ва истеъмоли энергия таҳлил шуда, бартарият ва 

имкониятҳои таъмини энергия, норасоӣ ва камчинии ин захираҳо ошкор 

ва нишондиҳандаҳои самаранок истифодабарии неруи барқ пешниҳод 

гардидаанд. Инчунин, бо назардошти таҷрибаи ҷаҳонӣ дар шароити 

махдуд будани захираҳо дарёфти роҳҳои алтернативй ва истифодаи 

“энергияи сабз” пешниҳод мегардад;

3. Низоми нишондиҳандаҳои омории баҳодиҳии ҳолати амнияти 

энергетикй дар алоқамандӣ бо самаранок истифодабарии неруи барк 

6



ташаккул дода шуда, ҳолати самаранокии низоми энергетики дар 

мамлакат таҳқиқ гардида, бо назардошти дуруст ва самаранок 

истифодабарии энергия асоснок карда шудааст, ки тавозуни энергетики 

барои ҳар як минтақа алоҳида таҳия ва коркард карда шавад, то ин ки 

ҳолати таъминот ва истифодаи захираҳои энергетики пурра муайян ва 

ошкор гарданд;

4. Моделҳои аддетивй ва мултипликативй ҷиҳати арзёбӣ ва таҳлили 

ҳолати амнияти энергетикй, аз ҷумла содирот ва воридоти неруи барк бо 

назардошти хусусияти мавсимй доштанашон таҳия ва коркард шуда, 

тасҳеҳ гардида, индекси мавсимй ҳисоб ва дар алоқамандӣ бо ҳолати 

самаранок истифодабарии неруи барк моделхои муносиб сохта шуданд. 

Аз натиҷаи таҳлил муайян гардид, ки истифодабарии модели 

мултипликативй ҳосили ҷамъи хатогии компоненти тасодуфии содироти 

неруи барк ЕЕ-19,76 аз ҳосили ҷамъи компоненти тасодуфии воридоти 

неруи барк, EE-21,7 хурдтар аст, бинобар ин воридоти неруи барк 

нисбат ба содироти он бештар хусусияти мавсимй дорад;

5. Усулҳои омории таҳқиқи алоқамандии амнияти энергетикй ва 

самаранокии энергетикй таҳия карда шуда, дурнамои самаранокии 

энергетикй дар Ҷумҳурии Тоҷикистон пешгӯйӣ карда шудааст. Дар ин 

замина тавассути нишондиҳандаҳои алоқамандии коррелятсионӣ ва 

регрессионӣ таҳлил гардида, коэффитсиенти ҳосилгардидаи лаппишнокӣ 

7,9% аз сатҳи баланди устуворӣ ё пойдории истеҳсоли неруи барқ ба 

афзоиши ҳаҷми сармоягузориҳо шаҳодат медиҳад. Коэффитсиенти 

чандирӣ бошад ба 0,05 баробар гардида, дар ҳолати 1% зиёд гардидани 

истеҳсоли неруи барқ аз нишондиҳандаи миёнааш ҳаҷми сармоягузориҳо 

ба андозаи 0,05% меафзоянд. Инчунин, бо истифода аз бастаи 

барномаҳои муосири омории коркард ва таҳлили маълумотҳо ва 

истифода аз якчанд вазифаҳо дурнамои истеҳсоли неруи барк ва 

шумораи аҳолӣ барои давраи миёнамӯҳлат муайян гардида, бе 

назардошти бунёд ва сохтмони неругоҳҳои хурду миёна дар оянда, ҳаҷми 

миёнаи истеҳсоли неруи барқ ба ҳар сари аҳолӣ пешгӯйӣ карда шудааст.

Аҳамияти назариявӣ ва амалии таҳқиқот дар он аст, ки натиҷаҳои 

бадастомада метавонанд аз ҷониби таҳқиқотчиёну мутахассисон дар 

омӯзиши муаммоҳои назариявӣ ва ҳалли масъалаҳои амалии марбут ба 

такмили низоми баҳисобгирии муҳосибӣ ва аудити дохилӣ, инчунин 

такмили пешниҳоди онҳо дар мақомотҳои дахлдори соҳаи мухталиф 

истифода бурда шаванд.

V. Нашри натиҷаҳои диссертатсия дар маҷаллаҳои тақризшавандаи 

илмӣ

Маводҳои интишоршудаи унвонҷӯ дар худ муқаррароти асосии 

диссертатсияро дарбар мегирад. Муаллиф вобаста ба мавзуи тадқиқот 12 

мақолаи илмӣ ба табъ расонидааст, ки аз онҳо 6 мақола дар маҷаллаҳои 

тақризшавандаи Ҷумҳурии Тоҷикистон нашр шудааст ва натиҷаҳои 

таҳқиқот дар фаъолияти амалии Вазорати энергетика ва захираҳои оби 

Ҷумҳурии Тоҷикистон, ШСХ “Барқи Тоҷик”, Вазорати саноат ва 

технологияҳои навин, инчунин дар муассисаҳои таҳсилоти олии касбии 

кишвар ҳангоми омӯзиши курси "Омори саноат", "Омори энергетика", ва 

"Омори иҷтимоӣ-иқтисодӣ" истифода бурда мешаванд.

VI. Мутобиқати тахассуси илмии довталаб ба дараҷаи илмй

Диссертатсияи Тураева Муқаддам Турабойевна ҳамчун кори ба 

анҷом расида маҳсуб ёфта, таркиб ва сохтори он бо тавсияву 

асосноккунй дар сатҳи баланди илмй-назариявй навишта шудааст.

Автореферат ва мақолаи илмй ба табъ расидаи унвонҷӯ таркиби 

асосии диссертатсияро фарогир буда, натиҷаҳои таҳқиқотро ҳамчун 

дастоварди нави илмй ҳисобидан мумкин аст.

VII. Эродҳо ва баъзе пешниҳодот дойр ба диссертатсия:

1. Таҳлили баъзе нуқтаҳои асосии ба ҳимоя пешниҳодшаванда 

наонқадар ба таври пуррагй ва возеҳ баён ёфтаанд, ҷой надоштани 

ҳамоҳангиро дар онҳо нишон медиҳад. Масалан, дар қисмати аввали 

навгони исбот гардидааст, ки дар шароити маҳдуд будани захираҳо ва 

босуръат зиёд гардидани талаботи истеъмолӣ омӯзиши дақиқ, илман 

асоснок ва арзёбии дурусти ин захираҳо аҳамияти бештар дошла, 

самаранок истифодабарии неруи барқро дар низоми энергетикии 

мамлакат тақозо менамояд он бояд ҷанбаҳои меъёрии ҳуқуқии ташкили 

баҳисобгирии муҳосибиро фарогир мешуд сифатан кори диссертатсионй 

хуб мегардид.

2. Хуб мешуд таҳлилҳо ба таври муқоисавӣ байни кишвархои 

пешқадам ва минтақаҳои Ҷумҳурии Тоҷикстон таҳлил карда мешуданд.

3. Дар банди «Сатҳи таҳқиқи илмии мавзуи рисола» ҳангоми 

овардани руйхати олимони хориҷӣ ва ватанӣ ба таври мушаххас нишон 

додани самти тадқиқоти онҳо метавонист ин қисмати корро боз ҳам 

мустаҳкамтар гардонад, зеро ақидаҳои онҳо аз мадди назари унвонҷӯ 

берун боқӣ мондааст.

4. Дар боби сеюми диссертатсионй моделҳои омории аддетивӣ 

ва мултипликативӣ барои таҳлили омории содирот ва воридоти неруи 

барқ аз тарафи унвонҷу татбиқ гардида, бо истифода аз маълумотҳои 

омори расмӣ ҳаҷми воридот, содирот ва интиқоли неруи барқ ва бо 

назардошти хусусияти мавсимии истифодабари нишондода шудааст хуб 

мебуд омилҳои асосии ба ин моделҳои омории аддетивӣ ва 

мултипликативӣ таъсир расонанда таҳлили худро дар меёфтанд.

5. Дар диссертатсия оид ба масъалаҳои таҳқиқоти омории 

захираҳои энергетикии энергияи сабз (офтоб, шамол) кам аҳамият дода 

шудааст.

6. Ҳангоми пешгӯйинамоиии истеҳсоли неруи барқ мавқеъи 

офтоб, шамол аз мадди назари таҳқиқот берун мондааст.

7. Дар кори илмӣ камбудиҳои стилистикӣ низ ба назар 

мерасанд.

VIII. Мутобиқати барасмиятдарории диссертатсия ба талаботи КОА дар 

назди Президента Ҷумҳурии Тоҷикистон

Диссертатсия ба талаботҳои бандҳои дарёфти дараҷаи илмии 

номзади илм, омодасозии диссертасия ва ташхиси он дар Шурой 

диссертатсионӣ ва дигар талаботҳои Низомномаи “Тартиби додани 

дараҷаҳои илмӣ”, ки бо Қарори Ҳукумати Ҷумҳурии Тоҷикистон аз 30 

июни соли 2021, таҳти № 267 тасдиқ шудааст, ҷавобгӯй аст.

Гуфтаҳои овардашуда аз он шаҳодат медиҳанд, ки диссертатсияи 

Тураева Муқаддам Турабойевна дар мавзуи “Таҳлили иқтисодӣ-омории 

самаранокии энергетикӣ дар Ҷумҳурии Тоҷикистон” бо талаботи 

бандҳои 31, 32, 33 “Тартиби додани дараҷаҳои илмӣ”, (қарори Ҳукумати 

Ҷумҳурии Тоҷикистон таҳти рақами 267 аз 30 июни соли 2021) барои 

дарёфти дараҷаи илмии номзади илмҳои иқтисодӣ тасдиқ гардидааст, 

мутобиқ ва ҷавогӯй буда, Тураева Муқаддам Турабойевна сазовори 

дарёфти дараҷаи илмии номзади илмҳои иқтисодӣ аз рӯйи ихтисоси 

08.00.08.01 - Омор (илмҳои иқтисодӣ) мебошад.

Муқарризи расмӣ: >■
номзади илмҳои иқтисодӣ, директори // 7'''/

Коллеҷи омори шахри Вахдат Меҳроби И. Ҳ.

Суроға: 734055, ш. Вахдат, хиёбони Сомониён 22

Тел: (+992) 902-66-66-84, E-mail: Haydarzoda-m@mail.ru

Имзои Меҳроби И.Ҳ. -ро тасдиқ мекунам:

Сардори шуъбаи кадрҳои Коллеҷи 
омори шаҳри Вахдат yfj.fdeBa У.М.

